
Prognose desember 2021

Jan Febr Mars Apr Mai Jun Jul Aug Sept Okt Nov Des

2022 133 122 135 130 132 122 115 110 109 117 120 127

2021 135,9 124,9 141,3 135,9 137,2 126,7 119,5 115,6 112,8 121,3 123,7 130

2020 131,6 123,8 133,3 129,9 131,5 122,5 116,8 113,2 112,4 122,5 125,0 134,4

Alle raude tal i tabellane er prognosetal, medan faktiske tal er svarte. I grafane er prognosetala markert 

med stipla linjer og faktiske tal med heiltrekte linjer i ulike fargar for kvart år. 

Meierileveranse av kumjølk 
 

Leveranse kumjølk, mill. liter 

 

Leveransen i november vart på 123,7 mill. liter. Dette er 1,3 mill. liter (-1,0 %) mindre enn på same tid i 

2020. Prognosa frå desember 2020 var på 128 mill. liter, og det gir avvik på 3,4 %. Hittil i år er det levert 

32,3 mill. liter (2,4 %) meir enn på same tid i fjor. Korrigert for skotår i 2020 er dette 36,4 mill. liter (2,7 

%) meir enn i fjor. 

   

Kvoter og kvotefylling 

 
Kilde: Landbruksdirektoratet 

Det ekstraordinære kvotesalet i 2020 førte til kjøp av statlege kvoter på 35,0 mill. liter frå 435 

produsentar. Av disse var det 8 økologiske produsentar. I 2021 er det seld 10,2 mill. liter frå 108 

produsentar, og staten har ikkje kjøpt opp noko av dette. 

For 2021 er forholdstalet fastsett til 1,07. I 2022 er forholdstalet 0,99. Det er same grunnkvote som i 2021. 

Prognose for leveranse av kumjølk  

 

Prognosa for desember er nedjustert sidan førre prognose. Årsaka er låg mjølkeinngang første del av 

desember, og dette vil også påverke mjølkeinngangen i 2022. Prognosa for 2021 er på 1 525 mill. liter 

mjølk. Dette vil gje ei kvotefylling på 90,1 %.  

Avdråtten har vore høg gjennom sommaren og er fortsatt høg, men går truleg noko ned i desember. 

Kraftfôrmengdene er fortsatt høge. Det har vore noko meir slakting enn føresett i førre prognose. Tidleg 

avsining er nemt som viktig for kvotetilpassing. I tillegg vil det vere meir bruk av kalvemjølk hos 

produsentar som er i ferd med å nå kvotetaket. Forholdstal på 0,99 i 2022 kan også ha påverka 

produsentane til å starte tilpassinga av produksjonen for neste år.  

 

Prognose for 2022 

Totalt volum for 2022 er berekna til 1 472 mill. liter, og det vil gje ei kvotefylling på 93,9 %. Redusert 

produksjon på slutten av 2021 vil påverke produksjonen i starten på 2022, og prognose for første del av 

året er difor justert ned. Med eit avvik på +/- 1 % vil prognosa ligge mellom 1 457- og 1 587 mill. liter.  

Føresetnad for prognosa i 2022: 

o Forholdstal på 0,99 

o Same grunnkvote som i år (1583 mill.liter) 

o Ein reduksjon i forholdstal vil auke kvotefyllinga. Oppkjøpet av grunnkvoter til staten i 2020 vil også 

forventa å gje høgre kvotefylling smanlikna med tidlegare år.  

o Tilpassing til redusert forholdstal vil skje hovudsakleg gjennom redusert dyretal og redusert avdrått. 

Det er venta redusert produksjon utover våren 2022, men største tilpassinga til reduserte kvoter vil 

komme hausten 2022.  

o Fleire kyr blir slakta i 2022 enn i 2021. Det er venta at ein del kyr vert haldne tilbake for å fylle 

kvotene best mogleg i 2021, og at det blir ein del fleire som går til slakt i januar enn vanleg. I tillegg 

er kjøtprisen satt opp i januar, og det vil dei som har plass vil truleg vente med slakting til etter 

nyttår. Elles er det truleg at ein del vil vente med å redusere dyretalet til etter 1.halvår i tilfelle det 

skulle verte behov for meir mjølk.  

o Avdråtten er høg og er venta vil gå noko ned framover, men truleg vil det skje gradvis utover 

vinteren og våren. Det er høge kraftfôrmengder, og det vil truleg gå ned utover våren. Råvareprisane 

i kraftfôret er høge, og kraftfôret går for å vere dyrt. Samtidig er det stort fokus på å utnytte 

grovfôrressursane og redusere kraftfôrmengdene, og det er svært aktuelt å redusere kostnadene i 

kraftfôr i eit år når mjølkeinntektene går ned.  

o Normal fôrsesong sommaren 2022 og liten verknad på produksjonen siste halvår 

o Forventar fortsatt fokus på sommarmjølk 

o Produksjonen av sommarmjølk må også ta ein del av tilpassinga. Endring av kalvingstider mot meir 

vårkalving kan ein per no ikkje sjå igjen på auka insemineringar i sommar. Forsinka rapportering 

kan ha betydning. Det er likevel tilbakemeldingar frå rådgjevarane om at mange planlegg for litt 

auka leveranse på sommaren for å få sommarmjølktillegget. 

o Det er stor usikkerheit knytta til 2022 både med bakgrunn i urolegheiter i landbruksnæringa 

(«Bondeopprøret») og kostnader i produksjonen. Det er knytta store forhåpningar til regjeringsskifte 

og at utsikter for bøndene skal bli betre framover. Utfallet av Jordbruksoppgjeret til våren vil vere 

viktig, særleg for dei som vurderer drifta med tanke på nye krav til oppstalling og beitebruk som 

trer i kraft i 2024. 

o Det var stor interesse for å kjøpe kvote i haust, og det tyder på mykje optimisme framover. 

o Høge prisar på strøm, handelsgjødsel og kraftfôr er faktorar som vil kunne påverke produksjonen 

framover. Tilgang og pris på handelsgjødsel er viktig for grovfôravlingane og kan påverke avdråtten 

og behovet for kraftfôr.  

o Utvikling av covid-19 framover og stengte grenser kan påverke behovet for mjølk. Tilbakemeldingar 

tyder på at ein del produsentar vil vente å sjå om forholdstalet blir auka i løpet av året før dei gjer 

tilpassingar til redusert kvote. 

Prognoseendringar 2021, mill. liter 

 

Hittil i år er det levert 3,2 mill. liter under prognosa før starten på året, ein nedgang på 0,2 %. 

 
 

  

des.20 feb.21 mar.21 apr.21 mai.21 jun.21 sep.21 okt.21 nov.21 des.21 ltr % ltr %

jan.21 137 135,9 -1,1 -0,8 % -1,7 -0,4 %

feb.21 125 124 124,9 -0,1 -0,1 % 0,2 0,05 %

mar.21 138 137 138 141,3 3,3 2,4 % 3,1 0,8 %

apr.21 135 134 135 137 135,9 0,9 0,7 % 3,1 0,8 %

mai.21 137 136 136 138 137 137,2 0,2 0,2 % 2,4 0,6 %

jun.21 125 125 125 126 125 127 126,7 1,7 1,3 % -1,2 -0,3 %

jul.21 119 119 119 119 119 119 119,5 0,5 0,4 % 0,4 0,1 %

aug.21 115 115 115 115 115 115 115,6 0,6 0,5 % 0,8 0,2 %

sep.21 114 114 114 114 114 114 114 112,8 -1,2 -1,0 % -0,1 0,0 %

okt.21 125 125 125 124 124 124 124 122 121,3 -3,7 -2,9 % -1,3 -0,4 %

nov.21 128 128 128 127 127 127 127 125 124,0 123,7 -4,3 -3,4 % -2,3 -0,6 %
des.21 137 137 137 136 136 136 136 134 133,0 130,0

Akk. Nov 1 398 1 394,8 -3,2 -0,2 % 0,8 -0,1 %

Året 2021 1 535 1 530 1 533 1 538 1 535 1 537 1 538 1 531 1 528 1 525

Avvik **)

**Siste 3 md. diff mellom 

levert og prognose

* Avvik er diff. mellom levert 

og prognose per des.  2020

Avvik *)Prognosetidspunkt
Leveranse

Prognose for leveranse av økologisk mjølk 

 
 

 

 

Prognosa for økologisk mjølk er basert på fjorårstal. For 2021 er forholdstalet 1,07 også for økologisk 

mjølk. Totalt volum for året er no på 48,3 mill. liter. For 2022 er det same føresetnad som for 

konvensjonelle med forholdstal 0,99. Prognosa er på 46,8 mill. liter.  

Prognose feittprosent 
 

 

 

 

Ein feittprosent i november på 4,46 % er ein auke på 0,01 prosenteiningar i forhold til førre prognose.  

Dette er det same som i fjor, og 0,03 prosenteiningar høgre enn desember-prognosa. Veid gjennomsnitt 

for 2021 er på 4,39 %.  

Prognosa for 2022 er basert på gjennomsnitt av siste tre år for å jamne ut tilfeldige svingingar. I tillegg 

er det lagt på ein generell auke på 0,75 %, og korrigert for forventa nivå første månadene. Det er 

framleis venta fokus på feittprosenten, og at fleire vil utnytte potensialet i ekstra betaling når kvotene 

går ned. Prognosa for feitt er dermed berekna til 4,40 % i 2022. Med eit avvik på +/- 1 % vil dette gi eit 

intervall på 4,35 til 4,44 %. 

Følgjande føresetnader er brukt for feittprognosa: 

o Generell auke i feittprosenten over år vil fortsetje 

o Produsentar med låg feittprosent kan bytte til kraftfôr som er venta vil gi auka feittprosent 

o Stort fokus på grovfôrproduksjonen for å auke grovfôropptaket. Dette har stort potensiale for å gi 

auka feittprosent, men det er eit langsiktig arbeid. 

o Auka innslag av Jersey 

 

Prognose proteinprosent 

 

 

Proteinprosenten vart 3,53 % i november, og dette er 0,01 %-eining lågare enn siste prognosa, men 

utsiktene første to vekene i desember tyder på at proteinprosenten blir høgre i desember enn i siste 

prognosa. Prognosa er difor justert opp i desember og første månadene i 2022. Gjennomsnittet for 2021 

er utrekna til 3,51 %. Talet for gjennomsnittleg proteinprosent for året er vekta mot månadsleveransen i 

tabellen. 

Prognosa for proteinprosenten er rekna ut med basis i gjennomsnitt for siste tre år, og med ein generell 

auke på 1 % første halvår og 0,5 % auke siste halvår. I tillegg er det gjort justeringar for venta nivå første 

månadene i 2022 ut frå nivået som ligg på proteinprosenten i slutten av 2021. På grunn av svært høge 

kraftfôrmengder i år er det truleg at forbruket av kraftfôr vil verte redusert, og det kan redusere 

proteinprosenten noko. Prognosa for protein er dermed berekna til det same i 2022 som i 2021, 3,51 %. 

Med eit avvik på +/-1 % vil dette gi 3,47 til 3,54 %. 

Utvikling i kutal (mjølkekyr og ammekyr) 

 

Tal frå Landbruksdirektoratet viser ein kraftig nedgang i tal mjølkekyr per 1. mars 2020 på omlag  

7 300 dyr frå året før, ein nedgang på 3,4 %. Foreløpige tal per 1. mars 2021 viser ein auke i tal 

mjølkekyr på omlag 5 400 frå 2020 (2,6 %). Tal ammekyr har auka dei siste åra, men hadde ein mindre 

auke i 2019 (+1,4 %). I 2020 og 2021 er auken på 6,3- og 6,7 % (5 800- og 6 600 dyr). 

Kalvinger (mjølkekyr), faktisk og prognose 

 

Prognosa for delar av 2022 byggjer på opplysningar om insemineringsdata for 2021. Det er venta ein 

liten nedgang i tal kalvingar i 2021 på 0,1 % og ein  vidare nedgang i 2022 på 1,3 %. 

Kuslakting, faktisk og prognose 

 

Slaktedata for mjølkekyr er henta frå månadsstatistikkar frå kukontrollen. Prognosa er basert på slakta 

kyr førre år. Det var venta at tilpassing til eit forholdstal på 1,07 i 2021 i stor grad vil skje gjennom 

redusert slakting og auka dyretal. Med sterk auke i slaktinga i 2019, kraftig reduksjon i slakt i 2020 er 

det likevel venta ein auke i slaktinga på 5,2 % i 2021. For 2022 er det forutsett auka slakting på 11,8 %. 

Mjølkekyr, faktisk og prognose 

 

Siste tal på mjølkekyr er med basis i telledato per 1. mars 2021. Tabellen viser forventa tal på mjølkekyr 

ved inngangen til kvar månad. Det er forventa ein auke i 2021 på 1,7 %, og ein tilsvarande auke er venta 

i tal mjølkande kyr (+1,6 %). I 2022 er det venta ein reduksjon i tal mjølkekyr på 2,2 %.   

 

Mjølkande kyr 

Avdråttsutvikling 

Gjennomsnittleg dagsavdrått i kukontrollen (kg mjølk per ku og dag) 

 

Avdråttsauken hausten 2020 og vinteren 2021 har vore høg, og dette har halde seg gjennom våren og 

sommaren. Det er venta at avdråttsauken vil vere mindre utover hausten sidan den auka mykje hausten 

2020. Det er venta at avdråtten går noko ned første månadene i 2022, men at det først og fremst vil skje 

utover våren. Hausten 2022 er det venta lågare kraftfôrmengder og dermed redusert avdrått. I 

prognosa er det forutsett ein auke på  0,7 % i 2021 og 1,1 % nedgang i 2022.  

